
 

 

 

 

 

 

 

Kavamatkunnin Tuhaqtitaujukhat 

Nunavut Kavamanga quviahuutigijaat Nunarjuami 

Nunallaani Aanniaqtailinikkut Kivgaqtuqti Ublua 

Aulaqtirvikhaa Ublua: Apitilirvik 18, 2025 
Nutqarvikhaa Ublua: Apitilirvik 18, 2025 
Nunavut-tamaat 60 sec 

Apitilirvia 18, 2025, Unaujuq Kanadami Nunallaani Aanniaqtailinikkut Kivgaqtuiji (CHR) 

Ublua Nunavunmi. Ubluangujuq aqhuuqhaigutigiplugit ilitaqhinirmun akhuurnaktuq 

havaaq CHR kut atuqpagait aqhuuqhaiplutik aanniaqtailinirmun inuuhirinnaktumik 

Nunavunmi, taapkuatluat un’ngahiktuni nunallaat. 

Ublumi, nan'ngarijavut CHR kut unaguhujuittut inmata aqhuuqhutik 

nakuuhivalliajaanikkut aanniaqtailinirmun inuuhirinnaktumik Nunavunmiunut. CHR kut 

havakpiaqpaktut munarhiliqiijitkunni, tunihiplutik atuguminaktunik aanniaqtailinirmun 

ilihaidjutinik, ikajuqhutik kivraqtuqhugitlu taapkununga ihariagijaujunut. 

Ubluq tamaat hanaqidjutikhangit ikajuutiginiaqtun munagijaangat akhurnaqtunik 

atuqtakharnik, atuqujaangat inuuhirinikkut inuuhikharnik, naunaijaijaangatlu 

pitquhiliqinikkut mihingnautiqaqtunik munagidjutikharnik pigiaqaqtun. CHR-vut tunihijut 

aallatqiiktunik kivgaqtuidjutikhanik aanniaqtailinikkut iliharnirmik aanniarutinut 

pittailitikhanik, naunaittumik ilihaqtakhamingnik ikajuutikhainnik Inuit inuuhiringnaqtumik, 

ilaupkaidjutikhanik timimik, ihumamingnik, ukpirnaqtumik imaalu inuuhianunlu. 

CHR-ngujut ihuarjumiqtitiniaqtun inuuhirinikkut Nunavunmiunun pivalliajaangat, 

aulatitijaangat munagijaangatlu tautuminaqtunik nunalaani inuuhirinikkut ilihairutikharnik 

hanaqidjutikhangitlu. Hapkua pinahuagutit ilaliutihimajut Inuit inuuqatigiiknikkut 

akhuurutigijangit uvalu hakugikhijuumiqlugit Nunavunmiun inuujaangini aaniangnaitumik 

inuuhirmingnunlu. 

Havaanggit pidjagiqtumik pivangmata ihuaqutigijauvaktut. CHR kut naupkaqpagait 

ukpiruhirnikkut, piqatigiingniq, hakugingniqhaivakhutik aanniaqtailinirmun tamainnut 

nunallaat. Uvani ubluani, quviahuutigilavut ilitarilugillu nakuujut ikajuutit uvalu qujagilugit 

uvangmata akhuurutitik ihuaqhijuumirahuaqhugu inuuhivut, nunallaat hivuniptingnilu. 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

